
Coimircí níos láidre do chearta an duine sa reachtóireacht 
Eorpach iarrtha ag FRA 

Is ró-mhinic fós a thugtar neamhaird ar bhreithnithe a bhaineann le cearta an duine 
sa reachtóireacht ar fud an Aontais, de réir tuarascáil nua ó Ghníomhaireacht an 
Aontais Eorpaigh um Chearta Bunúsacha (FRA). D’ainneoin fhórsa ceangailteach 
Chairt um Cairt um Chearta Bunúsacha an Aontais Eorpaigh, níl ach cúpla Ballstát 
den Aontas ann a bhfuil treoirlínte curtha le chéile acu chun measúnú a dhéanamh 
ar thionchair ar chearta an duine agus dlí an Aontais á chur chun feidhme. As measc 
na mBallstát sin, ní thagraítear don Chairt ach i gcuid de na treoirlínte sin. Foilsítear 
an tuarascáil tráth a bhfuil an tAontas ag cur dlús le hiarrachtaí a chóras rialála a 
chuíchóiriú trí athchóirithe ‘omnibus’ chun borradh a chur faoin iomaíochas. Sa 
chomhthéacs sin, cuirtear i bhfáth sa tuarascáil go bhfuil measúnuithe tionchair 
maidir le cearta bunúsacha fíor-riachtanach chun daoine a chosaint agus 
comhlíontacht leis an dlí a chinntiú – gan spriocanna an tsimplithe agus na 
héifeachtúlachta a chur i mbaol. 

Sa tuarascáil dar teideal Better legislation:Human rights impact assessment in 
lawmaking [Reachtóireacht níos fearr: Measúnú tionchair ar chearta an duine sa 
reachtóireacht], suitear gur annamh a thugtar aghaidh ar speictream iomlán chearta an 
duine leis na measúnuithe tionchair a dhéanann Ballstáit an Aontais. De ghnáth, bíonn 
na measúnuithe tionchair sin dírithe ar réimsí amhail comhionannas, inscne nó cosaint 
sonraí. Bíonn éagsúlacht mhór sna nósanna imeachta ó thír go chéile, ó réimse beartais 
go chéile, agus ó aireacht go chéile. Mar thoradh air sin, féadtar nach gcomhlíontar le 
dlíthe caighdeáin maidir le cearta bunúsacha, rud a fhágann rialtais gan chosaint ar 
rioscaí dlíthiúla agus a fhorchuireann costais níos leithne ar an tsochaí. 

Ar leibhéal an Aontais, cuireann an Coimisiún Eorpach de cheanglas go ndéanfar 
seiceálacha ar chearta bunúsacha le haghaidh gach togra reachtaigh. Tugtar faoi deara 
sa tuarascáil gur mionmheasúnuithe a bhíonn sna measúnuithe sin in amanna, nó nach 
ndéantar iad ach oiread i gcásanna eile. An easpa saineolais speisialaithe agus 
rannpháirtíocht theoranta comhlachtaí neamhspleácha um chearta an duine, is nithe iad 
a lagaíonn an próiseas a thuilleadh. 

Iarrann FRA ar an Aontas an méid seo a leanas a dhéanamh: 

• Cur i bhfeidhm córasach agus críochnúil measúnuithe tionchair maidir le cearta 
bunúsacha a chinntiú; 

• Inrochtaineacht agus cuimsitheacht comhairliúchán poiblí a mheádú; 
• saineolas seachtrach neamhpleách um chearta an duine a chur san áireamh; 
• Tacú leis an bpiarfhoghlaim idir na Ballstáit chun tuilleadh feabhais a chur ar a 

gcórais um measúnu tionchair ar chearta an duine. 

Iarrann FRA ar Bhallstáit an Aontais an méid seo a leanas a dhéanamh: 

• Treoirlínte stuama cuimsitheacha a fhorbairt ina n‑úsáidtear go sainráite an Chairt 
agus reachtaíocht á rith laistigh de raon feidhme dhlí an Aontais; 

• an measúnú tionchair ar chearta an duine ar leibhéal an Aontais a úsáid mar 
thúsphointe agus é a chomhlánú le measúnú tionchair náisiúnta chun aghaidh a 
thabhairt ar an gcomhthéacs náisiúnta; 

• measúnuithe ardcháilíochta a chinntiú trí chomhordú, comhairliúchán agus fothú 
acmhainneachta iomchuí; 

• a chinntiú go leagfar síos meastóireachtaí ex-post mar an riail agus go gcuirfear 
cearta an duine san áireamh iontu ar bhonn córasach. 

Baintear leas sa tuarascáil as taighde deisce, comhairliúcháin le saineolaithe agus 
taighde allamuigh a rinneadh sa Chróit, sa Chipir, sa Danmhairg, sa Ghearmáin, sa 
Ghréig, san Eastóin, san Fhionlainn, san Fhrainc, san Ísiltír, sa tSlóivéin agus sa 
Mhacadóin Thuaidh. Cuimsítear leis an anailís ionchur ó pháirtithe leasmhara 
idirnáisiúnta agus ó institiúidí náisiúnta um chearta an duine, ó chomhachtaí 
comhionannais, ó institiúidí ombudsman, ó eagraíochtaí sochaí sibhialta agus ón saol 
acadúil. 

Tacaíonn FRA le reachtóirí agus leis an lucht ceaptha beartas trí fhianaise, anailís 
dhlíthiúil agus treoraíocht a chur ar fáil maidir le cearta bunúsacha. Cuidíonn an 
Ghníomhaireacht lena chinntiú go gcuirtear cearta bunúsacha san áireamh sa 
reachtóireacht ar fud an Aontais ar bhonn córasach ach reachtaíocht atá níos 
trédhearcaí, níos cuimsithí agus i gcomhréir le cearta a chur chun cinn. 

Is é Ionad Aistriúcháin Chomhlachtaí an Aontais Eorpaigh a d’aistrigh an phreaseisiúint 
seo ach ní dhearna saineolaithe FRA léamh profaí uirthi.   


